Di biifi Paulosu manda da Titusi

Wan woutu a fesi.

Titusi bi dé wan u dee kijoo ta waka ku Paulosu ta lei di wooko u Masa
Jesosi. N06 hén Paulosu diséén a di gaan paati de kai Keeta faa seeka
wanlo keiki dé. Di paati bi dé ku soméni kondé, n66 hiniwan u dee kondé
ta abi wanlo biibima u Masa Jesosi néén. Ma dee biibima an bi abi hedima
u tja de eti, n06 hén Paulosu manda Titusi faa musu seeka dee keiki buta
hedima a hiniwan u de. Hén a mbei di pampia aki manda taki déén fa faa

musu du di wooko.

AKki da seti u di biifi.

Mi mii Titusi, wé mi Paulosu

ta manda gaan odi da i taa mi
dé. Kumafa i sabi kaa womi, mi da
wan futuboi u Masa Gadu e. N66 mi
da wan tjabukama u Jesosi Keesitu
tu. Biga a manda mi fu mi go konda
di Buka féén, be dee sémbé a bi tei
u de ko sémbé féén musu ko biibi
néén liba. A manda mi tu u mi
mbei de ko sabi dee tuutuu soni u
Gadu, be de libi kumafa Gadu ké a
hii futu. 2N66 te de piki di Buka ko
ta libi s6 kaa, noo de o dé ku di sabi
taa Masa Gadu o da de di libi féén
fu teego.

Biga gaanduwe a fesi bifo a mbei
goonliba, Masa Gadu bi paamusi
taa sO0 a o da u én. N66 Gadu an
ta légédé. Di soni a taki, a o du én
n66mo. 3No66 fa u dé aki, di juu
dou fu di libi a paamusi dé ko a
limbo da sémbé. N66 hén weé i si de

ta konda da lanti fa u dé aki. N6o
a di wooko naandé Masa Gadu, di
Heepima fuu, buta mi e.

4N66 ku di pampia aki mi manda
gaan odi da i, baa, kuma womi mii
u mi. Biga fa mi heepi i te i ko ta
biibi Gadu kuma miseei aki, n66
hén da i ko womi mii u mi kaa.
No66 Masa Gadu ku di Heepima fuu,
Jesosi Keesitu, musu dé ku i ku de
bunuhati. De musu da i b6o.

Aki Paulosu ta lei kumafa wan
hedima u keiki musu dé.
5Weé di soni mbei mi disaia
Keeta dé, womi, mi disa i fii musu
seeka dee soni dee dé fanéudu u
seeka eti. NOO i musu buta tiima a
hii dee keiki a dee kondékondé dé
tuu kumafa mi bi taki da i fii seeka
dou.
6NG6 mi bi taki da i taa fa joo
buta dee hedima dé, n66 hii sémbé
musu si taa dee 16 sémbé dé ta libi

bunu. Na wan libi u de seepi musu
toobi sémbé moonso. De musu dé
ku wan kodo mujé€, n66 de an
musu waka ku oto mujéé moonso.
Dee mii u de seei musu ta waka a
Masa Jesosi baka tu. De an musu
ta libi fanjanfanjan, ma de musu ta
piki de tata buka a soni.

"Biga di hedima u di keiki hén
da futuboi u Masa Gadu ta tii di
keiki féén déén. HEn mbei a musu
libi bunu fu na wan sémbé musu sa
kaagi én.

N66 an musu abi gaan fasi ta buta
hénseei hei tumusi. Hati féén an
musu ta boonu hesihesi. S0seei an
musu lo/ u suku toobi ta buja ta feti
ku sémbé. An musu ta bebe daan
ku win te a d66ngo. An musu abi
langahati u moni tumusi ta suku
faa ko guduma.

8Ma fa a sai dé, bumbuu soni
wanwan n66 a musu ta suku. A
musu lobi u kisi sémbé hoi néén
wosu. A musu abi fusutan ta tii
én seei fu an ta du soni di na fiti.

A musu ta libi bunu ku sémbé. A
musu ta hoi dee wéti u Masa Gadu
ta libi wan apaiti libi déén. No66 a
musu ta dé ku di Buka u Masa Gadu
n66mo kumafa a bi lei én. An musu
biéén moons6. Ma a musu sabi én
bumbuu, faa sa lei dee oto biibima
ta da de hati a di biibi. Soseei tu a
musu sabi fa u leti dee sémbé dee ta
fia ku di Buka, buta de a pasi.

Aki Paulosu bai Titusi a dee sémbé
dee ta ganjan sémbé a di kondé.

10 S6 dee hedima u keiki musu dé
e, womi,, biga sémbé sai dé dee an
ta ké piki sémbé buka a soni. De ta
fan s0s0 ta ganjan sémbé. Gaan sé

u de da dee Isaéli sémbé dee ta ké
hoi dee awoo wéti u de eti. ""N6o
di fan u de dé musu kaba e. Biga
de ta ganjan sémbé ta toobi de ku
di lei u de, te de ta puu hii famii a
Masa Gadu. NooO fu moni hedi wé
de ta duso e.

12Wan u dee nébai sémbé u Keeta
seei ta kosi dee sémbé féén seei
kondé taa: “Keeta sémbé ta légédé
ta mindi soni ta ganjan sémbé
no6omo. De ta libi leti kuma mbeti
u matu. De maléngé te de an ta du
oto soni mo6on leki sindo njan n6o.
S6 no6 de dé.” 13No6 fa di sémbé
taki dé, noo leti so dee Keeta sémbé
dé tuu. Na légédé. Hén mbei baa i
musu bai de taanga be de ta biibi a
Masa Jesosi liba ku wan hati. 4De
an musu ta méni dee kontu oto u
dee Isaéli sémbé moon. Soseei de an
musu ta hoi dee wéti u dee sémbé
dee disa di Buka u Masa Gadu.

15Biga ee wan sémbé abi limbohati,
no6o6 hii soni féén dé limbolimbo
kaa. An dé faa hoi wéti ufo a dé
limbolimbo., Ma ee wan sémbé aambi
limbohati, n66 na wan soni féén o dé
limbolimbo mo66nso. Ee a hoi wéti
seei an o heepi,, biga hii pakisei féén
te dou ku én hati tuu poi. Hogi bebe
én kaa. %Dee 10 sémbé dé taa de sabi
Masa Gadu, ma i ta si a di libi u de
taa na tuu seei. Hii libi u de bita da
Gadu, biga de an ta piki di buka féén.
Fa de sai u de dé, de an abi fasi u du
bumbuu soni moonso.

AKki Paulosu lei Titusi fa
faa musu ta lei dee peipei
sémbé dee dé a dee keiki.

Ma baa o, i musu ta lei sémbé
fa u de libi kumafa Masa Gadu

taki e. 2I musu lei dee gaan womi
fu de ta hoi deseei fu de an du soni
di an fiti. De musu dé a di fau
sémbeé sa lesipeki de. De musu abi
taihati ta biibi Masa Gadu ku wan
hati. De musu lobi sémbé. De musu
ta waka a Masa Gadu baka n66mo.
3:4N66 i musu toona lei dee gaan
mujéé u de libi ku lesipeki fasi
kuma sémbé u Masa Gadu. De an
musu ta waka ta légédé ta kosi
sémbé. De an musu ta bebe win ku
daan te de ko bebesonima. Ma de
musu ta lei dee wéndjé mujéé mii fa
fu de libi bunu. De musu ta lei de fa
fu de lobi de manu ku dee mii u de.
5De musu ta lei de u de libi a wan
lesipeki fasi ku bumbuu pakisei.
De musu ta lei de fa fu de dé ku
limbo hati. De musu ta lei de fu
de ta du mujéé soni ta solugu dee
sémbé u de ta libi bunu ku de. De
musu ta lei de fu de piki dee manu
u de buka, ee naso sémbé o ta kosi
di Buka u Masa Gadu taa an ta lei
sémbé bumbuu libi.

8NGO soseei i musu lei dee kijoo
mii be de a’ bumbuu pakisei ta libi
a wan lesipeki fasi.

NGO i seepi tu womi, i musu ta
libi bunu a hii futu u sémbé musu
sa djeesi i e. NOO fa i ta lei sémbé di
buka u Masa Gadu dé, n60 ja musu
biéén moonso, ma i musu ta lei de
a wan tuutuu fasi ku limbo hati.
8Di fan fii musu bunu fu te dee
felantima fuu ta jei én n66 de an o
feni soni néén u de sa kosi u. Ee de
kosi u seei, ma de sen o kisi, biga di
fan fii aan soni u sémbé feni kosi.

9N66 i musu toona lei dee saafu
be de piki di masa u de buka, be de
ta libi a hii futu kumafa de masa

ké. De an musu ta saanti de ta da
de gaan buka. 1%De an musu fufuu
soni u de tu, ma de musu libi be de
masa futoou de a hii soni. Biga te
de libi s6 kaa n66 sémbé o si, n6o
de o gafa di buka u Masa Gadu

taa di lei u di Heepima fuu a dé
bumbuu soni.

MWE biga fa u dé aki, Masa Gadu
du hii libisémbé wan gaan bunu.
Biga fu di a abi bunuhati fuu n66
hén a manda Masa Jesosi ko a
goonliba, faa puu u a di sitaafu di u
bi o kisi a didibi faja.

12N66 di Buka u Gadu u kisi dé,
hén ta bai u a dee libi Gadu an lobi
taa u musu kaba ku de. U musu
kaba ku dee soni dee sémbé u di
goonliba aki ta hangi u de feni. U
musu ta hoi u seei fu wa du soni
di an fiti. U musu libi lesipeki fasi
kumafa Masa Gadu ké fuu libi, hii
fa u ta libi a di hogi ten u dé aki.

13N66 u musu dé a goonliba aki
ku gaan wai a u hati seei ta méni u
Heepima Masa Jesosi faa toona ko a
u. Biga di gaan makiti Gadu fuu dé
0 ko n66mo ku di gaan waiti féén
sinkii di ta séndé kuma sonuwojo.
14Hén da di sémbé di dédé a u
kamian faa puu hogi a u hati buta
u ko wanlo limbohati sémbé féén
seei apaiti, dee ta biinga u libi bunu
déén.

15Weé womi, hii dee soni mi ta
taki da i aki tuu i musu tei ta konda
da sémbé e. I musu ta leti de ta
biinga ku de fu de musu piki di
buka u Gadu. No60 te i ta fan ku de,
noo a musu dé a wan fasi fu de sabi
taa Gadu hén manda i, n66 na wan
u de o kosi i taa: “Di piki mii aki,
andi a sabi?”

AKki Paulosu ta lei Titusi m66n
fa faa lei dee sémbé a di keiki.

NOO womi, i musu toona méni
dee sémbé fii dé, u de musu

ta saka deseei a dee sémbé basu
dee ta tii di kondé e. De musu ta
hoi dee wéti u di kondé tu. Noo de
musu dé kabakaba u du hiniwan
bumbuu wooko de kai de u de du.

2N66 de an musu ta kosi sémbé
e. De an musu ta buja ku sémbé tu,
ma de musu a’ saapifasi ku lesipeki
ta libi suti ku hii sémbé.

3WE biga a fesi no6 soseei u bi
a’ s6s6 pakisei tu. Wa bi ké piki na
wan sémbé buka, na u libisémbé,
na u Gadu seei. Hii pei hangi di dé
a u libisémbé hati, ku hii piizii u
di goonliba aki tuu, bi ta ganjan u
kisi buta a katibo. U bi ta dé n66mo
ku di s6s6 takuhati libi fuu dé, ta
haun ku sémbé ta buuse otowan, di
otowan ta buuse u tu. S6 u bi dé a
fesi.

4Ma tefa juu dou hén Masa Gadu,
di Heepima fuu, heepi u fu di a lobi
u. A puu u fu wa kisi di sitaafu u
didibi faja. >Ma na fu di u bumbuu
mbei a heepi u s6 e. Nono. Ma fu
di a a’ tjali fuu n66 hén a manda di
Akaa féén ko da u. No6 hén di Akaa
wasi di hati fuu puu hogi néén. A
da u wan njunjun hati, n66 hén u
bia ko njunjun s€émbé kuma njunjun
pai mii.

6N0O fa i si a da u di Akaa féén
dé n66 an pindjéén dau e, ma a
da u én tuu ku telu fu di Jesosi
Keesitu, di Heepima fuu, bi tei dédé
fuu dédé. "N66 di soni mbei a da
u di Akaa féén so. A da u én ku én
bunuhati faa sa heepi u ko bunu ku

Titusi 3

én, be u dé ku di sabi taa woo feni
di libi féén fu teego n66mo di a abi
udau.

8N66 womi, fa mi ta taki dee
soni da i aki, tuutuu soni wé mi ta
taki da i e. Féén mbei i musu ta lei
dee sémbé dee ta biibi Masa Gadu
naandé dee soni aki noomo, be de
buta deseei ku telu fu de ta libi
bunu hiniwanten. Biga dee soni mi
ta taki da i aki, n66 de dé bumbuu
fan di sa tja heepi ko da sémbé.

9Ma ja musu sai dé kuma dee
sémbé dee ta fan s6so fan. De ta
kai dee fesiten sémbé u de né ta fia
u de hedi. De toona sai d€ ta fia ta
buja a dee wéti u de liba mo6n. Dee
16 fan dé an bunu. De aan heepi,
noo ja musu dé néén.

10N66 womi, ee wan sémbé ta
konda wan oto buka te a ta puu
sémbé a di tuutuu lei u Gadu, n6o i
musu bai én be a disa e. Bai én wan
pasi. Di u tu pasi, ee an jei, noo i
diséén. Na hulu én mo66n. 1 Biga i
sabi taa di 16 sémbé dé an ké waka
a Gadu baka. Hogi n66 a ta du, n6o
hénseei sabi so tu.

AKki da kaba u di biifi.

12Weé no6 womi, mi o manda
Atemasi ko da i, ee naso mi o
manda Tikikusi. N66 te wan u de
dou a i ala, n66 i musu biinga be i
ko a mi a di kondé de kai Nikopolisi.
Biga ala mi ké go pasa di koto ten.

1BN66 un musu mbei méiti da
Apolo ku di afokati de kai Zenasi
fu te de kumutu a unu naandé u de
go a dee oto kamian n66 de musu
feni hii dee soni de abi fanoudu a di
waka u de. 1#Biga dee sémbé fuu ta
dini Gadu dé musu lei u de ta heepi

Het Nieuwe Testament in het Saramaccaans, Suriname, © 2009, Wycliffe Bible Translators



Titusi 3

sémbé ta puu de a fuka. Ee naso,
libi u de an o a’ heepi m66nso.
15566. WE no6 hii dee sémbé aki
tuu ta manda gaan odidaie. U
ta manda gaan odi tu da hii dee

sémbé ala dee ta lobi u fu di u ku
de tuu ta biibi a Masa Jesosi.

NO66 na soni moonso, womi.
Masa Gadu musu dé ku unu ku én
bunuhati.

Het Nieuwe Testament in het Saramaccaans, Suriname, © 2009, Wycliffe Bible Translators





